
UUM ONLINE: Executive Education and Professional Development (EEPD), Awang Had Salleh 
Graduate School of Arts and Sciences (AHSGS) telah mengadakan sesi 'teaser' bagi penawaran 
Sijil Eksekutif Guru Pendidikan Awal Kanak-Kanak atau dikenali sebagai Professional Certificate 
for Teachers of Young Learners (Pro. Cert. TeYL) di Webex, baru-baru ini. 
 
Pengarah EEPD, Prof. Madya Dr. Manvender Kaur berkata, Pro. Cert. TeYL yang ditawarkan 
amat menepati keperluan masa kini yang mana pelajar akan dilatih menjadi pendidik yang 
berkualiti mengikut perubahan sosial dan teknologi yang mampu mempengaruhi perkembangan 
kanak-kanak masa kini.  
 
Menurutnya, objektif penawaran program Sijil Eksekutif Pro. Cert. TeYL ini diadakan adalah untuk 
membentuk tenaga pengajar yang berkualiti dalam pendidikan kanak-kanak dan dapat 
melaksanakan prinsip-prinsip pengurusan kokurikulum, pendidikan dan penafsiran dalam aktiviti 
pengajaran dan pembelajaran. 
 
“Ia selari dengan hasrat EEPD untuk menawarkan latihan dan menyediakan sijil eksekutif  bagi 
memenuhi keperluan semasa. Sehubungan itu, penawaran ini diharap dapat membuka peluang 
kepada peserta lepasan Sijil Pelajaran Malaysia (SPM) mahupun sesiapa sahaja yang berminat 
dalam bidang pendidikan untuk meningkatkan kemahiran dan kebolehan diri sebagai pendidik. 
 
“Program sijil eksekutif ini memfokuskan kepada penawaran tujuh (7) modul yang dirangka khas 
bagi memahami pelbagai aspek berkaitan pendidikan awal kanak-kanak seperti pengurusan 
kurikulum, psikologi, pendekatan pendidikan, perkembangan fizikal dan sahsiah, keselamatan, 
teknologi maklumat dan multimedia, pentaksiran pendidikan serta pendidikan khas kanak-kanak,” 
katanya. 
 
Sesi pengenalan bagi Pro. Cert. TeYL yang diadakan secara atas talian itu telah menerima 
penyertaan yang memberansangkan yang mana ianya turut disertai oleh peserta antarabangsa 
dari Iraq, Pakistan dan Nigeria.  
 
Semua peserta sesi 'teaser' ini menunjukkan reaksi positif terhadap penawaran Pro. Cert. TeYL 
yang akan dilaksanakan dengan mod pengajian secara e-pembelajaran (online) yang 
merangkumi sesi pembelajaran selama 120 jam. 
 
Bagi mereka yang ingin memohon dan mendapatkan maklumat lanjut boleh menghubungi Prof. 
Madya. Dr. Manvender Kaur di talian 012-546 5304. 

